
Sermon 

Kxf. Dr. Numlaajtsheb Yaaj 

 

“Vaajtswv Muab Yexus Rua Mej Txhuatug” 

 

Fourth Sunday in Lent 

St. Michael’s and Our Savior Lutheran Church 

3-11-18 

 

Thov txuj koobmoov, txujkev hlub hab txujkev humxeeb pub rua mej suavdlawg lug ntawm Vaajtswv kws yog peb 

Leejtxiv kws yog peb tug Cawmseej Tswv Yexus Khetos. Asmees. 

 

Yauhaas 3:16 “God so loved the world that he gave his one and only Son, that whoever believes in him shall not perish 

but have eternal life – Rua qhov Vaajtswv hlub tuabneeg nplajteb kawg le, nwg txhaj khaiv nwg tuab leeg Tub lug rua huv 

nplajteb, tug kws ntseeg nwg Leejtub tug ntawd yuav tsi tuag, tabsis tau txujsa ntev dlhawv moog ibtxhis.” Nuav yog 

Vaajtswv txujlug. (Cross reference – Chivkeeb 22:2, Yaxayas 9:6, Yauhaas 1:18; 3:18, 36; 6:40; 11:25, Loos 5:8; 8:32; 

Ephesians 2:4) 

 

Illustration  “Kuv muab rua mej txhuatug!” (Show video – Chicken fighting over food 

 

 

 

 

(Show person feeding chicken) 

 

Ntau zag, mej cov kws yug qab, thaus mej nqaa qhauv moog pub qab, mej puas tau ua 

tuab zoo saib cov qab ntawd noj qhauv le caag? Yog mej ua tuabzoo saib, mej yuav pum 

hastas, cov qab ntawd yuav sibtxeeb noj cov qhauv kws koj nqaa tuaj pub rua puab. Yog 

koj ua tuabzoo saib koj yuav pum cov qab nuav lug sibtxeeb noj, sibncaws, hab sibtum 

kuas ib tug txaavdleb ntawm ibtug kuas lwmtug tsi txhob tau noj es cas rua nwg tuableeg 

noj xwb. Koj puas tau has rua koj tugkheej hastas, “Hey! Qab, kuv muab rua mej 

txhuatug, ua le caag mej tseem sibtxeeb ua dlaabtsi?” Mej yuavtsum tau sibkoom noj.” 

Vaaajtswv txujlug nubnuav qha rua peb hastas, Vaajtswv muab Yexus rua peb txhuatug. 

Nuav yog Vaajtswv txujkev hlub kws nwg pub rua tuabneeg nplajteb. Yog le ntawd peb 

yuavtsum tau muab Yexus koom nrug lwmtsaav tuabneeg hab. 

 

I. Lulug “Lent – Caij Leegtxim” nuav qha rua peb txhuatug has txug Yexus Khetos txujkev kws yuav moog raug 

kev txomnyem, tsimtxom hab tuag sau tug ntoo khaublig theej tuabneeg nplajteb txujkev txhum. Nuav yog 

Vaajtswv muab Nwg Tuableeg Tub rua txhua haiv tuabneeg. (Show Isaiah 42:6) 

 

Yexus yog tug Cawmseej lug yug rua haiv tuabneeg Yudais tabsis yog tug Tswv 

Cawmseej rua txhuav haiv tuabneeg. Yog le ntawd Xwbfwb Yaxasyas sau 

ntawm Vaajlugkub Qub txhaj le sau hastas, “I, the LORD, have called you in 

righteousness; I will take hold of your hand. I will keep you and will make you to 

be a covenant for the people and a light for the Gentiles – Kuv yog tug Tswv, hu 

koj lug rua ntawm txujkev ncaajnceeg; Kuv yuav tuav koj txhaisteg. Kuv yuav 

khaw koj hab yuav ua koj rua txujkev coglug rua cov tuabneeg hab ua lub teebci 

rua lwm haiv tuabneeg.” (Yaxayas 42:6) (Show Genesis 12:3) 

 

Tsi yog Yaxayas txhaj le yog tuableeg sau Vaajtswv txujlug le ntawd xwb, lub 

homphaj nyob ntawm Vaajlugkub Qub yog has txug tug Mexiyas hastas nwg  

yuav lug cawm peb txhuatug. Vaajtswv coglug rua Anplahaas hastas, “…..all people on earth will be blessed 

through you – …..txhua haiv tuabneeg nyob huv nplajteb nuav yuav foom koobmoov lug ntawm koj.” (Chivkeeb 

12:3) Vaajntxwv Daviv sau hastas, “All the ends of the earth will remember and turn to the Lord, and all the 

families of the nations will bow down before him – Taagnrho txug lub nplajteb kawg yuav ncu ntsoov hab tig rua 

ntawm tug Tswv, hab txhua tsev tuabneeg ntawm txhua haiv tuabneeg yuav qaugcev hlo rua ntawm nwg.” (Nkauj 

Qhuas Vaajtswv 22:27). (Show every language worship him) 

 

Daniyees sau hastas, “He was given authority, glory and sovereign power; all 

nations and peoples of every language worshiped him….. – Tau muab txujcai rua 

nwg, lub koobmeej hab txhua tsaav tuabneeg, hab taagnrho lub fwjchm kaav, 

txhua haiv tuabneeg hab tuabneeg ntawm txhua haiv lug lug pehawm nwg.” 

(Daniyees 7:14) Vaajlugkub Qub yog qha hab taw kev qha tuabneeg nplajteb 

hastas Vaajtswv muab Vajtswv tug Tub lug rua tuabneeg nplajteb txhuatug. Nuav 

yog Vaajtswv txuj koobmoov kws Vaajtswv muab Yexus rua txhua haiv 

tuabneeg. Vaajtswv tsi yog muab Yexus rua haiv tuabneeg Yudais, cov dlawb, 

cov muaj, cov txawjntse, cov nomtswv, cov muaj meejmom sab, xwb tabsis 

Vaajtswv muab Yexus rua mej txhuatug. (Show Vince Lombardi) 

 

Bart Starr, former quarterback of the Green Bay Packers, qha rua ib cov tuabneeg 

laag luam txug nwg tug coach, Vince Lombardi hastas nwg muaj fwjchim heev. 

Thaus koj moog rua huv nwg lub office, koj pum nwg lub rooj ua haujlwm hab 

nyob tomqaab ntawd, koj pum nwg ib dlaim ntawv ku qha txug hastas lub 

koomhum ua dlejnum zoo le caag. Dlaim ntawv nuav muaj ib qhov chaw sau miv 

miv hastas, “Vince Lombard, Head Coach and General Manager.” Dhlau ntawd 

muaj ib txuj kaab nqeg lug rua qhov chaw luj luj hab sau hastas: “Everybody 

Else – Rua txhualeej txhuatug!” (Show God Love All People) 

 

II.               Vaajtswv pub Yexus dlawbpaug rua peb lug ntawm nwg txuj koobmoov, tsis yog     

pub lug rua haiv tuabneeg Yixalayees xwb tabsis yog lug rua txhua haiv 

tuabneeg. Vaajtswv tsi yog pub Yexus rua cov tuabneeg dlawb, cov muaj, losyog 

cov tuabneeg muaj meejmom saib xwb tabsis yog rua txhua haiv tuabneeg nyob 

huv qaabntuj nuav. Vaajtswv tsi yog muab Yexus rua cov tuabneeg kws txawj 

haslug Henplais hab Alamees xwb tabsis yog muab rua txhua txhua yaam lug. 

Vaajtswv muab Yexus rua peb txhuatug: Cov Dlawb, cov Dlub, cov Dlaaj, cov 

Dlaaj, txawm koj cev nqajtawv yuav yog xim dlaabtsi los Vajtwv muab Yexus 

rua txhuatug. Vaajtswv muab Yexus rua txhua tug nyob rua lub nplajteb nuav. 

 

Tabsis cov ntseeg Vaajtswv tsi totaub txug Vaajtswv lub homphaj kws yog khaiv Yexus lug cawm tuabneeg 

txujkev txhum kua tuabneeg rov muaj feem cuam rov moog tau txujsa. Ib tam dlhau ib tam lug cov ntseeg 

Vaajtswv xaav hastas, Vaajtswv muab Yexus lug rua cov ntseeg xwb, tsi pub Yexus rua lwmtug le. Cov ntseeg 

yuavtsum tsi txhob koom Yexus nrug lwmtug. Uantej Yexus yug lug, haiv tuabneeg Yixalayees xaav hastas, tug 

Mexiyas yuav yog lug ntawm puab haiv tuabneeg lug. Vim hastas puab yog haiv tuabneeg kws Vaajtswv xaivtseg 

lawm. Vim Vaajlugkub Qub tub sau ca lawm hastas Khetos yuav yug lug rua rua tug nkaujxwb hab yuav hu nwg 

ua “Emanu-ees.” (Show Isaiah 7:14) 

 

Yog le ntawd Khetos yuavtsum yog puab tug xwb tsi txhob pub rua lwmtug. 

Tabsis Vaajtswv xaiv puab haiv tuabneeg Yixalayees nuav tsi yog hastas puab 

zoo dluas le lwm tsaav tuabneeg. Vaajtswv xaiv puab vim yog lug ntawm 

Vaajtswv txuj koobmoov. Yog Vaajtswv yuav xaiv lwm tsaav tuabneeg twg los 

yeej tau, tabsis Vaajtswv xaiv puab vim Vaajtswv muab puab cais ntawm lwm 

tsaav tuabneeg kua puab tsi txhob moog koom hawm txug lwm tsaav tuabneeg  

tej mlom hab tej kev ntseeg xwb.  

Tabsis dlhau ib tam zujzug lug los cov Yixalayees tseem pheej xaav hastas tug Mexiyas txhaj le yog puab tug 

xwb, vim puab txhaj le tsimnyog tau Vaajtswv tug Tub heev dluas le lwm tsaav tuabneeg. Nuav puas zoo nkaus le 

thaum cov Falixais thuam txug Yexus? (Show Matthew 9:11) 

 

Cov Falixais hastas, “… Why does your teacher eat with tax collector and sinners 

– …. Ua le caag mej tug xwbfwb tseem nrug cov sau se hab cov muaj kev txhum 

noj mov uake?” (Mathais 9:11) Tej zag puab yuav hastas, “Yog tug Mexiyas 

tseem mas nwg yeej tsi ua le ntawd. Tug Mexiyas yuav nrug peb koom noj mov 

uake vim peb yog cov zoo dluas le cov tuabneeg txhum ntawd.” Nuav zoo sis 

thooj le ntau xaamqha ntseeg nyob rua tam nuav yuav hastas, “Peb pawgntseeg 

zoo dluas le puab. Tug Mexiyas tsuas yog rua peb xwb, tsi yog rua lwm 

pawgntseeg.” (Show Pastor George W. Truett) 

 

George W. Truett, yog ibtug xwbfwb kws muaj koob muaj npe raug caw moog koom 

ibpluag mov nrug ibtug txivneej kws muaj nyaj heev nyob rua Texas. Tomqaab noj mo 

taag tug txivneej nuav coj Xwbfwb Truett tawm moog rua saab nrau hab has rua Xwbfwb 

Truett hastas, “25 xyoo dlhau lug, kuv tsi muaj ib qhov dlaabtsi le. Taamsim nuav 

txhuayaam “tej nyuj, lajteb, haavzoo pum dleb le kws lub qhovmuag pum” puavleej yog 

kuv le. “It is all mine – puavleej yog kuv le.” Tug txivneej has taag hab xaav hastas 

Xwbfwb Truett yuav qhuas nwg txujkev npluanuj. Xwbfwb muab nwg txhaisteg tuav tug 

txivneej nuav lub xubpwg has taw teg rua sau ntuj hab hastas, “Koj muaj ntau npaum le 

caag rua saab sau?” Tug txivneej nuav nyo nwg lub taubhau hab hastas, “I never though 

of that – Kuv tsi tau xaav txug le ko.” (Our Daily Bread, October 24, 1992). 

 

III. Tshaaj le 2000 xyoo dlhau lug lawm, cov ntseeg Vaajtswv tseem pheej ua lub neej yuamkev rua txujkev kws 

koom Yexus ua tug Tswv Cawmseej nrug rua lwmtug. (Show My Catholic Faith) 

 

Nyob rua thaus Reformation hab tomqaab ntawd, cov Roman Catholic Church qha hastas 

puab txhaj le yog Pawgntseeg tseeb xwb. Lulug “Catholic” txhais hastas, “Universal – 

Thoob Nplajteb.”  Puab hastas, puab txhaj le yog Pawgntseeg tseeb rua lub nplajteb nuav 

xwb. Yog koj tsi ua tswvcuab rua puab ces koj yog tug tuabneeg kws poobzoo lawm hab 

koj tsis tau Vaatjswv txuj koobmoov. Yog koj tsi ntseeg le puab ntseeg hab ua tswvcuab 

rua puab pawgntseeg, coj le puab coj ces koj yeej tsi tau txujkev cawmdlim le. Yog lawv 

le puab has nuav, ces nwg txhais tau hastas, Yexus Khetos tsuas yog puab tug xwb tsi 

pub rua lwmtug le. (Show LCMS) 

 

Ntau pawgntseeg Vaajtswv coj tug cwjpwm losyog yaamntxwv zoo le 

pawgntseeg Catholic nuav hab. Puab los tseem pheej hastas, puab pawgntseeg 

txhaj le yog pawg tseeb hab Yexus txhaj le yog puab tug xwb. Mej tsi txhob 

totaub yuamkev rua qhov kws kuv has nuav. Peb cov Lutheran leeg peb txujkev 

ntseeg ntawm phoo Vaajlugkub yeej yog qhov tseeb ntawm peb cov Lutheran 

kws zwm rua The Lutheran Church – Missouri Synod. (Show LGBT) 

 

Nyob rua huv peb lub hauvpaug, peb tsi hloov le lwm pawgntseeg kws zoo le 20 – 30 

xyoo ces yuavtsum hloov kuas hum tuabneeg lub sab hastas tso cai rua rua txivneej yuav 

txivneej losyog quaspuj yuav quaspuj ‘homosexual, gay, lesbian, and transgender etc. – 

quaspuj thaam quaspuj, quasyawg thaam quasyag, hab cov quaspuj muab puab lub cev 

“surgery - hloov lug ua quasyawg” hab cov quasyawg muab puab lub cev “sugery khu 

hloov lug ua quaspuj.” Peb yuav tsi muab peb tej kev ntseeg tso es ca le ua le tuabneeg 

hastas, “Txhua tug nyag nyam lawv le nyag lub sab. Tsi ua le caag nyob ntawm koj 

txujkev ntseeg xwb.” Tej pawgntseeg kws tsocai ua le nuav tub ua tsi yog lawv le 

Vaajlugkub Txujlug qha lawm los puab tseem hastas ua le puab ua yog dlua le lwm  

pawgntseeg. Qhov tseemceeb tag, peb yuavtsum totaub rua peb “believe, teach, and confess - txujkev ntseeg, kev 

qha, hab kev leeg” rua qhov tseeb. Peb los yuavtsum totaub hastas txawm peb paub kev ntseeg tseeb los peb tsi 

yog yuav zoo tshaaj le lwmtug. Peb tsi tau Vaajtswv txujkev zaamtxim hab koobmoov ntau dluas lwmtug. Yexus 

Khetos tsi yog muab rua peb cov Lutheran xwb. Peb Leejtxiv tug nyob sau ntuj ceebtsheej muab Yexus lug rua 

txhuatug, txhua yaam lug, txhua haiv tuabneeg, hab txhua lub tebchaws. (Show church and not denominations) 

 

Lulug “Lenten – Caij Leegtxim” rov qha kuas peb ncu ntsoov hastas, txawm koj 

yog Lutheran, Roman Catholic, Baptist, C&MA, Methodist, Presbyterian, 

Reform losyog lwm pawgntseeg, peb txhuatug yuav tsi zoo tshaaj le lwmtug 

losyog lwm pawgntseeg. Pawgntseeg kws peb ua tswvcuab rua yuav has tsi tau 

hastas, Vaajtswv txhaj suav peb pawgntseeg xwb tsi suav lwm pawgntseeg. Teg 

dlejnum kws peb ua zoo yuav tsis xub muab peb uantej rua Vaajtswv lub 

tebchaws. Tug kws ntseeg ntev lawm, yuav has tsi tau hastas, nwg tau koobmoov 

ntau dluas le tug kws ntseeg tshab kws nyuamqhuav lug leeg txais yuav Yexus  

Khetos lug ua nwg tug Cawmseej. Qhov tseemceeb yog le nuav: Vaajtswv cov koobmoov yog qhov khoomplig 

kws peb yeej tsis ntxim tau le tabsis yog Vaajtswv pub dlawbpaug rua peb lug ntawm peb txujkev ntseeg. 

Vaajtswv muab Yexus rua mej txhuatug. (Show Galatians 3:28) 

 

Nwg zaam txhuatug kws ntseeg nwg tej kev txhum. Nwg muab txujsa ntev 

dhawv moog ibtxhis rua tug kws ntseeg nwg. Yog le ntawd tug Thwjtim Paulus 

txhaj le sau hastas, “There is neither Jew nor Gentile, neither slave nor free, nor 

is there male and female, for you are all one in Christ Jesus. 
 
If you belong to 

Christ, then you are Abraham’s seed, and heirs according to the promise – Tsi 

has cov Yudais losyog lwm tsaav tuabneeg, tsi has cov kws ua qhev losyog cov 

kws tsi ua qhev, tsi has txivneej losyog quaspuj, mej suavdlawg puavleej koom 

nrug Yexus Khetos. Yog koj koom nrug Yexus Khetos, ces koj yog Anplahaas cov 

noob hab cov xeebntxwv lawv le cov lug cogtseg.” (Kalatias 3:28-29) 

Muaj ib tug Xwbfwb moog tshaaj Txujmoozoo txawv tebchaws rov lug txug rua tim tebchaws Asmesliskas. 

Thaum nwg ntsib cov ntseeg Vaajtswv puab pheej hastas, “Koj tsis taag yuav moog tshaaj Txujmoozoo txawv 

tebchaw le.” (Show Matthew 28:19) 

Puab coob leej ntau tug sibcaav hastas, “Cov tuabneeg ntawv twb tsi paub cai, puab yog 

tuabneeg haavzoo xwb, puab yeej tsi totaub Txujmoozoo. Mej tej sijhawm kws mej siv 

moog txawv tebchaws ko, ces tsuas yog xiam hab nkim lub sijhawm xwb, tsis taag yuav 

xaa nyaj moog paab rua tej tebchaws, Africa, Asia, losyog South America le.” Tug 

Xwbfwb nuav saib cov ntseeg nuav hab teb rua puab hastas, “Yexus Khetos tub yog lug 

tuag theej puab hab. Yexus has kuas peb yuavtsum moog qha rua txhua haiv tuabneeg…” 

(Mathais 28:19) Thaus nuav cov tuabneeg nuav txhaj le nyob ntsagtu tsi has lug ntxiv 

lawm. (Show God is for All People) 

 

Lub caij “Lenten – Caij Leegtxim” kws yog qha txug hastas Yexus Khetos yog lug qha 

kua suavdlawg paub tseeb hab meej hastas, Yexus lug tuag theej txhua lub tebchaws, 

txhuatug tuabneeg, vim tsis muaj ib haiv tuabneeg twg, ib xamqha ntseeg twg, losyog ib 

tug tuabneeg twg yuav tseemceeb tshaaj le lwmtug. Nuav peb hu tau hastas, “the human 

race – tuabneeg nplajteb.” Nuav tsi zoo le lwm txuj kev ntseeg hastas, puab tug vaajtswv 

tsuas yog rua puab haiv tuabneeg xwb tsis pub rua lwm haiv tuabneeg. Yog le ntawd, mej 

txhaj le yuavtsum paub meej hastas, Yauhaas 3:16 “God so loved the world that he gave his one and only Son, that 

whoever believes in him shall not perish but have eternal life – Rua qhov Vaajtswv hlub tuabneeg nplajteb kawg le, nwg 

txhaj khaiv nwg tuab leeg Tub lug rua huv nplajteb, tug kws ntseeg nwg Leejtub tug ntawd yuav tsi tuag, tabsis tau txujsa 

ntev dlhawv moog ibtxhis.” (Yauhaas 3:16) Vaajtswv txujlug qha rua peb hastas, “Vaajtswv muab Yexus rua mej 

txhuatug.” Tug kws ntseeg nwg tau txujsa ntev dlhawv moog ibtxhis. Asmees. Thov kua Vaajtswv txujlug pub peb 

suavdlawg totaub hab tau nyob kaajsab lug rua ntawm Tswv Yexus lub npe. Peb txhua tug kws yog Vaajtswv cov  

mivnyuas, peb suavdlawg has: Asmees. 

Children Message 
 

Theme: A Gift for Everyone 

Object: Wrap Gift with candy inside to give to the children 

Scripture: “God so loved the world that he gave his one and only Son, that whoever believes in him shall 

not perish but have eternal life.” (NIV) 

 

Good morning, boys and girls. How many of you like gift? (Let them answer). I have 

here is a gift  box that it is nicely wrap and there is a gift inside. What was the best gift 

you ever receive? (Let them answer). In our lesson today, God gave Jesus as a gift to the 

world so that the world can be save through him. God gave Jesus to everyone and not just 

for certain group of people or religion. God gave Jesus for the whole world so that 

whoever believe in Jesus will have eternal life. Yes! that is you and I. Your mom and 

your dad. Your friend and your relative.  

 

God gift to us has no price tag on it. It is free and all you have to do is believe and 

trusting Jesus Christ as Lord and Savior. Inside this gift box, I have some cookies. It is 

free to all of you. So you must share it. It is the same way with Jesus, God gave Jesus to 

all of us and we must share Jesus with others so that others can be save.  

 

 

Prayer: 

Gracious Father, you have given us the greatest gift of all. Thank you for Jesus, he give us the gift of life by 

dying on the cross to paid for our sin so that we may have eternal life. In Jesus name. Amen.  


